
శ్రీమదుత్తరరామాయణము








                                      §§§ ఆశ్వాసాంతము §§§  

 

శా. హేలాగోపితగోపికాంశుక శుక ప్రేక్షాపయోధిస్ఫుర 

    త్ప్రాలేయాంశుయశోధురంధర ధరప్రత్యర్థిముక్తాంబుదా

    భీలప్రస్తరవర్ష వారణ రణస్ఫీతామృతాంధోద్విష 

    జ్జాలవ్యాళభిదాఖగోత్తమ తమస్సంఛేదితేజోనిధీ. 280


క. యతికువలయహిమకర కర, భృతనందకచక్రచక్ర హితఘృణిమణిభా 

    సితవత్స వత్సదనుజా, యతమారుతభుజగ జగదుదంచితనియతీ. 281 


భుజంగప్రయాతము -

     నిశాంతస్ఫురత్పాండునీరేజనేత్రా, నిశాంతజ్జగద్వందనీయాబ్జమిత్త్రా

     యశోదానదాక్షిణ్యహారిత్వధుర్యా, యశోదామనోరంజశాశ్చర్యచర్యా. 282 


గద్యము. ఇది శ్రీమదనగోపాల కృపాలలితకటాక్షవీక్షణసమాసాదితచతుర్విధానవద్య కవిత్వవిద్యావధానాధునాతన భోజరాజ సకలవిద్ద్వజ్జనాభివర్ణితోదీరవితీర్ణివైభవాధఃకృతరాజరాజ రాజయోగసామాజ్య లక్ష్మీవిలాస ధురంధర ధరాధిప సభాంతం స్తవనీయ నయకళాయుగంధరబంధురమనిషావిశేషమంధానవసుంధరాధర శోభితాగణిత గణితశాస్త్రరత్నాకర వినయాదికగుణరత్నాకరకంకంటివంశపయఃపారావార పరిపూర్ణసుధాకరాప్పయామాత్య సంక్రందననందన విజ్ఞానవిభవ విజితసనందన విష్ణుమాయావిలాసాభిధాన యక్షగాననిర్మాణ ప్రవీణతానిధాన పాపరాజప్రధాన ప్రణీతం బైన శ్రీమదుత్తరరామాయణం బనుమహాకావ్యంబునందుఁ బ్రథమాశ్వాసము.

